Pego ya Bobegadikgang

Komiti ya Banka ya Botswana e e laolang Merokotso ya kadimo ya Madi (MPC) e
kopane

Ka di 4 Morule 2025

Mo bokopanong jwa Morule a tlhola malatsi a le mane (4), Komiti ya Banka ya
Botswana e e laolang merokotso ya kadimo ya madi e tsere tshwetso ya go tlogela

seelo sa morokotso se sa fetoga mo go 3.5%.

Komiti e kopana mo nakong e itsholelo ya mafatshe e tsweletseng ka go sa dira
sentle ka ntlha ya go gotlhagotlhana ga mafatshe mo go tsa papadi le sepolotiki.
Le fa go ntse jalo, itsholelo ya lefatshe ka bophara e dirile botoka thata go na le ka
fa go neng go solofetswe ka teng. Itsholelo ya mo gae e tsweletse ka go sa dira
sentle ka ntlha ya kwelo tlase ya theko ya diteemane mo go fokoditseng thata
letseno la Puso. Ka jalo, go ya pele go batla go re go dirwe ka natla go kgona go
tswa mo seemong se, le go fitlhelela itsholelo e e itshetletseng. Go tsamaisa
itsholelo sentle go ka baya lefatshe mo maemong a mantle a go ngoka babeeletsi

ba ba ka thusang go tlhabolola itsholelo ya Botswana.

Tebelopele e supa fa kgolo ya ditlhwatlhwa e tla a nna mo seelong sa 3% go ya

kwa go 6%. Mabaka a a latelang a ka dira gore kgolo ya ditlhwatlhwa e oketsege:

I. ditlamorago tsa koketsego ya ditlhwatlhwa tsa metsi le motlakase mo
dikgwebong, ga mmogo le leokwane;

ii. tlhaelo ya dithoto mo mebarakeng ya mafatshe; ga mmogo le



iii. kgolo ya ditlhwatlhwa tsa dijo le leokwane mo mebarakeng ya mafatshe go
fetisa ka fa go akanyeditsweng ka teng, ga mmogo le kgonagalo ya kgolo ya

ditlhwatlhwa tsa leokwane mono gae.

Dintlha tse di latelang di ka dira gore kgolo ya ditlhwatlhwa e fokotsege:

i go sa dira sentle ga itsholelo ya mono gae le ya mafatshe;

ii. seemo sa letseno le le ko tlase la madi a Puso; le

iii. kgotlhakgotlhano ya mafatshe mo go tsa sepolotiki, itsholelo le

papadisanyo.

Phetogo ya ditlhwatlhwa tse di laolwang ke Puso (administered prices), le yone e

ka fetola tebelopele ya kgolo ya ditthwatlhwa.

MPC e tsere tshwetso ya go sa fetola morokotso wa 3.5% e lebile koketsego ya
ditthwatlhwa e e nitameng le seemo sa itsholelo se se ko tlase. Tshwetso e e tserwe
go ntse go tsweledisiwa taelo ya gore dibanka di seka tsa oketsa merokotso ya
kadimo ya madi (Prime Lending Rates). Ditshwetso tse di setseng di tserwe, di
thusitse kananyo ya madi go thusa tsamaiso ya itsholelo. Banka ya Botswana e tla
tswelela e beile seemo leitlho go tsaya ditshwetso tse di maleba go netefatsa gore

kgolo ya ditlhwatlhwa e lekanetse.



